
Аннотатция. Мазкур мақолада тижорат банкларида молиявий барқарорлик, 

капитал етарлилиги ҳамда банкларнинг ликвидлик кўрсаткичлари ҳақида фикр юритилади.  

Бугунги кундаги жадал иқтисодий ўзгаришлар тижорат банкларига юқорида санаб 

ўтилган кўрсаткичларга қандай таъсир ўтказиши, тижорат банкларининг молиявий 

барқарорлигини таъминлашда қандай ишларни амалга ошириш юзасидан мулоҳазалар 

юритилган.   

Калит сўзлар: банклар, капитал, капитал етарлилиги, ликвидлик, ликвидлик 

кўрсаткичлар, иқтисодий ўсиш, тижорат банклари, банклар барқарорлиги, Марказий 

банк, Базель қўмитаси.  

 

КИРИШ 

Ўзбекистон Республикасида бугунги кунда тижорат банклари 2 қисмга бўлинади: 

- Давлат улушига эга тижорат банклар 

- Хусусий тижорат банклар 

Республиканиинг ҳам давлат, ҳам хусусий тижорат банкларини молиявий 

барқарорлигини таъминлаш, аввало, тижорат банкларининг ўзига юклатилган бўлса-да, 

Марказий банк томонидан ҳам назорат қилиб борилади. Чунки банклар давлатнинг 

ажралмас имижи ҳисобланади. Ўзбекистон фуқороларининг банкларга бўлган ишончи бу 

давлатга бўлган ишончнинг бир қисми ҳисобланади. Тижорат банклари юқоридаги 

талабларга жавоб бериши учун доимо барқарор молиявий ҳолатда ҳамда ликвидлик 

кўрсаткичларга эга бўлиши талаб этилади. 

Тижорат банкларининг молиявий барқарорлигини таъминлашда капитал етарлилиги 

ҳамда ликвидлик кўрсаткичларнинг роли жуда беқиёс ҳисобланади. Айниқса, тижорат 

банкларининг молиявий барқарорлигини таъминлаш иқтисодий хавфсизлик, инвестиция 

муҳити ва аҳолининг банк тизимига бўлган ишончини мустаҳкамлашда муҳим аҳамият 

касб этади. Шу нуқтаи назардан, капитал етарлилиги ва ликвидлик кўрсаткичлари банклар 

молиявий барқарорлигининг асосий индикаторлари сифатида намоён бўлади.  

Ўзбекистонда бугунги кунда банк тизими ҳам жаҳон банкларига мос равишда 

капитал етарлилиги ва ликвидлилик даражаси стандартларига мослаштирилган. Бу эса 

тижорат банкларини таваккалчиликка чидамлилиги ва молиявий инқирозни олдини олишга 

хизмат қилади.  

МАВЗУГА ОИД ХАЛҚАРО ТАШКИЛОТЛАРНИНГ ТАЛАБЛАРИ. Халқаро 

амалиётда капитал етарлилик кўрсаткичлари Базель қўмитаси стандартлари асосида 

баҳоланади.  



ISSN: 

2181-3906 

2026 

                                                                    International scientific journal 

                                        «MODERN SCIENCE АND RESEARCH» 
                                                          VOLUME 5 / ISSUE 10 / UIF:8.2 / MODERNSCIENCE.UZ 

 

 

      102 

 

 

Базель қўмитаси 1974 йилда “Кучли ўнлик” давлатларининг марказий банклар 

перизидентлари томонидан ташкил этилган. Базель талабларига мувофиқ, банк капитали 

рискка тортилган активларга нисбатан белгиланган минимал даражадан кам бўлмаслиги 

лозим.  

Капитал етарлилиги буйича талабларнинг Ўзбекистон Республикаси Марказий 

банкининг ҳамда Базелъ қўмитасининг талаблари борасида жиддий фарқлар мавжуд эмас.  

Республика Марказий банки томонидан тижорат банклари учун капитал етарлилиги 

бўйича нормативлар белгилаган. Ушбу нормативларга риоя қилиниши банкларнинг 

барқарор фаолиятини таъминлашда муҳим аҳамиятга эга. 

ТАДҚИҚОТ МЕТОДОЛОГИЯСИ. Тадқиқотни ёритишда қиёсий ва статистик 

маълумотлардан ташқари тадқиқотнинг назарий ва методологик асосини банк тизимида 

капитал етарлилиги, ликвидлик ҳамда молиявий барқарорликни таъминлашга бағишланган 

умумиқтисодий адабиётлар, иқтисодчи олимларнинг илмий ишлари, шунингдек халқаро 

молиявий ташкилотлар томонидан ишлаб чиқилган илмий-тахлилий матеряллардан 

фойдаланилди.  

Ушбу тадқиқотда биз тижорат банкларининг молиявий барқарорлигини 

таъминлашда капитал етарлилик ва ликвидлик кўрсаткичларини ўрганиш натижасида 

тижорат банклари фаолияти самарадорлигини оширишга қаратилган илмий хулосалар ва 

тавсиялар берилади.   

ТАХЛИЛ ВА НАТИЖАЛАР. Тижорат банкларида капитал етарлилиги ва ликвидлик 

кўрсаткичлар бир-бирига чамбарчас боғлиқ. Қуйидаги фикрларимизда сабабларни 

тушунтирамиз юқори капитал етарлилиги ликвидликни мустаҳкамлайди, ликвидликни 

етарли даражада бўлиши капитални химоя қилади, капитал ва ликвидлик биргаликда 

молиявий барқарорликни таъминлайди. Капитал етарлилиги тижорат банкларининг узоқ 

муддатли барқарорлигини таъминласа, ликвидлик кундалик тўлов қобиляатини 

таъминлайди.   

Ўзбекистон тижорат банкларининг молиявий барқарорлиги банкларнинг капитал 

етарлилиги ҳамда ликвидли кўсаткичларга боғлиқлиги юқорида қисқачароқ мазмунда 

кўрсатиб ўтилди. Олиб борилган тахлиллар қуйидаги натижаларни кўрсатмоқда. Биринчи 

навбатда, банкларнинг капитал етарлилиги молиявий барқарорлигини таъминлашда асосий 

иқтисодий омил ҳисбланади. Иккинчи капитал етарлилик кўрсаткичи банклар фаолияти 

самарадорлигига ижобий  таъсир кўрсатади. Учинчи банк капитали ва ликвидлик 

кўрсаткичлар ўртасида жуда катта боғлиқлик бор. Улар бир-бирини тўлдириб туради.  

Тўртинчи капитал базаси мустаҳкам банклар молия бозорида юқори 

рақобатбардошликка чидамли бўлади. 

Марказий банк маълумотларига кўра, сўнгги йилларда мамлакат банк тизимида 

капитал етарлилиги даражаси барқарор ўсиш тенденциясига эга бўлиб, бу ҳолат банк 

тизимида молиявий барқарорликни таъминлашга қаратилган институционал ислоҳотлар 

самараси ҳисобланади. 

1-жадвал 

Тижорат банкларида капитал етарлилик динамикаси (2020-2025) 

Йиллар Капитал етарлилиги коэффициенти (%) 

2020 й 18.5 

2021 й 19.3 

2022 й 20.2 

2023 й 21.4 

2024 й 22.1 

2025 й 22.9 

1- жадвалда банк тизимида капитал етарлилиги кўрсаткичи йилдан йилга ошганини 

кўрсатади. Хусусан, 2020-2025 йиллар давомида капитал етарлилиги коэффициэнти  4.4 

пунктга ошган. Бу ҳолат тижорат банкларининг капитал етарлиги даражасини ошганлигини 

кўрсатади. Бу банк тизимида капиталлашув даражасини оширишга қаратилган чора-

тадбирлар амалга оширилаётганини кўрсатади (Ўзбекистон Республикаси Марказий банки, 

2025)  

2-жадвал 

Ўзбекистон банк тизимида кредит портфели динамикаси 

Йиллар Кредит портфели (трлн. сўм) 

2020 й 276 

2021 й 326 

2022 й 389 

2023 й 452 

2024 й 520 

01.07.2025 й 575 

Тижорат банклари тизимида кредит портифелининг ўсиши ҳам муҳим. Кредит 

портифелини ўсиши банклар фаолиятини кенгайиб бораётганини ҳамда иқтисодиётни 

молялаштириш жараёнини фаоллашганини кўрсатади. Юқоридаги жадвалдан қўриниб 

турибдики, банкларда кредит портфели йилдан йилга ўсиб бормоқда( шу йиллар давомида 

кредит портфели 2 баробарга ошган). Бу ҳолат банклар капитал базаси мустаҳкамлангани 

ва иқтисодий молиялаштириш имкониятлари кенгаяётганини кўрсатади. (Ўзбекистон 

Республикаси Марказий банки, 2025) 

Таҳлиллар шуни кўрсатмоқдаки, тижорат банклари тизимида капитал етарлилиги ва 

молиявий барқарорлик кўрсаткичлари барқарор ўсиб келмоқда. Банклар капиталининг 

даражасини ошиши бевосита ликвидлик кўрсаткичларга боғлқ, бу эса банклар 

самрадорлигини таъминлаш, кредит операцияларини кенгайтириш ва молия бозорида 

рақобат муҳитини кучайтиришга хизмат қилади.  

ХУЛОСА 

Хулоса қилиб айтганда, тижорат банкларида капитал етарлилиги ҳамда банкларнинг 

ликвидлилик кўрсаткичлари банкларнинг молиявий барқарорлигини таъминлашда ҳал 

қилиувчи иқтисодий омиллардан бири ҳисобланади.  

Банк капитали молиявий рискларни қоплаш, кредит операцияларини 

барқарорлигини таъминлаш ва банк тизимига бўлган ишончни мустаҳкамлашда муҳим 

вазифаларни бажаради.   

Биз 2020-2025 йиллар давомида тижорат банкларини капитал етарлилик динамикаси 

(1-жадвал) жадвалда кўриниб турганидек мамлакатимизда йилдан йилга капитал етарлилик 

даражаси ошиб бормоқда, бу эса тижорат банкларни милиявий ҳолати ўсиб бораётганидан 

далолат беради. 2-жадвалда тижорат банкларида йиллар давомида кредит портфелини 

ўсиши кўрсатилган бўлиб, 2020 йилга солиштирганда 2025 йилда кредит портфели икки 

баробардан ҳам ортиқ ошганини кўришимиз мумкин.  

Юқоридаги омилларлардан кўриниб турибди банкларнинг капитал етарлилиги ҳамда 

кредит портфелини ўсиши мамлакат банк тизимини барқарор ривожланиш йўлида эканлиги 

ойдинлашмоқда. Ликвидлилик ҳамда капитал етарлилиги юқори даражада бўлиши банк 

тизими барқарорлиги, аҳоли ишончи ва иқтисодиёт ривожланишининг муҳим кафолати 

ҳисобланади.  

Базел III меёрий талаблари  асосида мамлакатда банк тизимини янада ислоҳ қилиш 

халқаро стандартларни жорий этиш ва молиявий назорат механизимларини жорий 

қилинмоқда. Базел III талаблари бўйича Республика Марказий банкининг амалдаги 

меёрларига кўра, тижорат банкларида капиталнинг умумий етарлилик коэффициэнти 13%, 

1-даражали капитал етарлилиги 10% хамда асосий 1-даражали капитал етарлилиги 7,5 % 

дан кам бўлмаслиги лозим.  Ушбу талаблар молиявий барқарорлигини мустаҳкамлаш, 

кутилмаган зарарларни қоплаш ҳамда омонатчилар ва банкнинг мажбуриятларини ҳимоя 

қилишга хизмат қилади.  

Умуман олганда, тижорат банкларида ликвидлилик ва капитал етарлилиги бир-

бирини тўлдириб турувчи омиллар. Шу сабабли тижорат банклари бу кўрсаткичларни 

доимий назорат қилиш ва уларни меёрий талабларга мувофиқ даражада ушлаб туриш банк 

фаолиятини барқарор ва самарали юритишнинг муҳим шарти ҳисобланади.  

